
Kif timtela u tintbagħat l-Formola tal-Għażla tal-Interim Scrip Dividend 

1.	� Il-Formola tal-Għażla tal-Interim Scrip Dividend għandha timtela biss f’kaz li l-Azzjonisti jixtiequ jirċievu d-dividend b’forma ta’ ishma ġodda. 

2.	� Il-Formola tal-Għażla tal-Interim Scrip Dividend (bil-Malti jew bl-Ingliż) għandha tintbagħat lis-Segretarjat tal-Kumpanija tal-APS Bank plc, 
Triq it-Torri, Birkirkara BKR 4012, Malta, sat-18 ta’ Settembru 2026, (i) bl-idejn; (ii) bil-posta, fl-envelop mehmuż; jew (iii) bil-posta elettronika 
(email) lil apsdividend@apsbank.com.mt. Fis-’Suġġett’ tal-email, huwa importanti li l-Azzjonist jikkwota l-isem, il-kunjom u n-numru tal-
kont tal-MSE kif stampat fuq il-Formola tal-Għażla tal-Interim Scrip Dividend. L-iproċessar tal-istruzzjonijiet għall-għażla tad-dividend huwa 
wieħed awtomatiku u ladarba l-istruzzjonijiet jiġu ipproċessati, tintbagħat konferma elettronika. Emails li jaslu mingħajr Formola tal-Għażla 
tal-Interim Scrip Dividend mimlija kif meħtieġ, ma jiġux aċċettati. 

3.	� It-taxxa applikata mill-Bank hija dik ta’ 35%. Il-konsegwenzi fiskali applikabbli meta wieħed jagħżel ishma ġodda minflok dividend fi flus 
kontanti, jiddependi fuq iċ-ċirkostanzi individwali ta’ kull Azzjonist. Azzjonisti li jeħtieġu parir fuq it-taxxa, għandhom jirrikorru għand 
professjonist indipendenti.

4.	� Fil-kalkolu tad-dividend applikabbli, il-Borża ta’ Malta tapplika preċiżjoni ta’ 12-il punt deċimali. Dan jirriżulta f’dividend gross għal kull sehem 
ta’ €0.012568320258, b’dividend nett għal kull sehem ta’ €0.008169408168.

5.	� Il-Formola tal-Għażla tal-Interim Scrip Dividend ser tkun aċċettata biss fir-rigward tal-ishma kollha għal kull kont tal-MSE li wieħed ikollu. 
Għal raġunijiet amministrattivi, l-għażla sabiex jinqasam id-dividend bejn ishma ġodda u flus hija applikabbli biss għall-Intermedjarji 
Finanzjarji, u azzjonisti diretti li għandhom 250,000 ishma jew aktar, billi jimlew is-Supplement to the Interim Scrip Dividend Form li ser tintbagħat 
separatament bil-posta elettronika (email) lill-Azzjonisti applikabbli mis-Segretarjat tal-Kumpanija.

6.	� Fil-każ ta’ detenturi konġunti, l-ewwel azzjonist imsemmi fil-Formola tal-Għażla tal-Interim Scrip Dividend li jagħmel l-għażla tad-dividend 
ser tiġi aċċettata.

7.	� Azzjonisti li huma entitajiet korporattivi jistgħu jaħtru rappreżentant permezz ta’ riżoluzzjoni, sabiex jiffirma l-Formola tal-Għażla tal-Interim 
Scrip Dividend. Il-firmatarju awtorizzat għandu jkun intitolat jeżerċita l-istess setgħat f’isem l-entita’ korporattiva li huwa ijrrappreżenta, u 
għandu jindika b’mod ċar l-irwol li għandu fl-istess entita’ korporattiva fil-Formola tal-Għażla tal-Interim Scrip Dividend.

8.	� F’każ li l-Formola tal-Għażla tal-Interim Scrip Dividend tasal wara t-18 ta’ Settembru 2026, jew tintilef, il-Bank jipproċedi sabiex iħallas id-
dividend fi flus kontanti.

9.	� Għal aktar għajnuna dwar kif timtela’ l-Formola tal-Għażla tal-Interim Scrip Dividend, jew mistoqsijiet dwar dan id-dividend, jekk jogħġbok 
ikkuntattjana:

	 i.	� b’email fuq investor.relations@apsbank.com.mt;

	 ii.	� billi ċċempel lil Contact Centre tagħna fuq 21226644 (disponibbli mit-Tnejn sal-Ħadd 0800-2100hrs)

	 iii.	� billi żżur waħda mill-fergħat tagħna tal-Bank.

	� Huwa importanti li wieħed jinnota li kwalunkwe assistenza li tista’ tingħata mill-impjegati tal-APS Bank plc, ma tistax titqies bħala parir tal-
għażla ta’ dividend.

Noti


